
Dastur Intellektual tizimlar va kompyuter texnologiyalari fakultetining 

2025-yil 30-avgustdagi 1-sonli Kengash yig‘ilishida muhokama qilingan va 

tasdiqlashga tavsiya etilgan. 



KIRISH 

 

05.01.11 ‒ Raqamli texnologiyalar va sun’iy intellekt ixtisosligi axborotlarni 

qayta ishlashni avtomatlashtirish va ma’lumotlarni intellektual qayta ishlashning 

algoritmlarini ishlab chiqishga bag‘ishlangan. Ixtisoslikda raqamli texnologiyalar 

va sun’iy intellekt bo‘yicha malakali mutaxassislarni tayyorlash ta’lim tizimining 

negizi hisoblanadi.  

Sun’iy intellekt ‒ bu insonning kognitiv funksiyalarini imitatsiya qiluvchi 

(jumladan, o‘z-o‘zini o‘rgatish va oldindan belgilangan algoritmsiz yechimlarni 

izlash) intellektual kompyuter tizimlarini ishlab chiqish bilan shug‘ullanuvchi va 

muayyan masalalarni bajarishda hech bo‘lmaganda inson intellektual faoliyati 

natijalari bilan taqqoslanadigan natijalarni oladigan informatika sohasidir. Sun’iy  

intellektning asosiy xususiyatlari tilni tushunish, o‘qitish, fikrlash, harakat qilish 

qobiliyatidir.  

Sun’iy intellekt informatika, kibernetika, kognitiv fanlar, mantiq, 

matematika, tilshunoslik va psixologiya bilan o‘zaro  aloqada  bo‘lgan fanlararo 

yo‘nalish  sifatida rivojlanmoqda. Sun’iy intellekt sohasi birjinsli emas va unda 

turli xil tadqiqot yo‘nalishlari mavjud, ularning asosiylari: holatlar fazosida 

qidiruv, mashinaviy  o‘qitish, bilimlarni ifodalash. 

Holatlar fazosida qidiruv “evristik dasturlash” atamasi bilan ifodalangan 

sun’iy intellekt sohasidagi birinchi dominant yo‘nalish bo‘lgan. Bu yo‘nalish 

doirasida sun’iy intellektning birinchi paradigmasi shakllandi: fikrlash variantlar 

fazosida izlash yo‘li bilan masalalarni yechish sifatida qaralgan.  

Intellektual tizimlarda bilimlar bazasini shakllantirish uchun bilimlarni 

ifodalash modellari yordamida uni formal tavsiflash kerak. Bunday modellar 

sifatida deklarativ va protsedurali modellardan foydalanish mumkin. Tipik 

deklarativ modellar guruxiga odatda tarmoqli va freymli modellar, protsedurali 

modellar guruxiga esa mantiqiy va produksion modellar kiradi. 

Mashinaviy o‘qitish sun’iy  intellektni  amaliy  qo‘llashda  muhim  rol  kasb 

etadi, shuning uchun aqlga ega bo‘lgan har qanday tizim o‘rganish qobiliyatiga 

ega. Mashinaviy o‘qitish ‒ bu juda ko‘p muammolar va ularni hal  qilish 

algoritmlarini taklif qiladigan keng tadqiqot sohasidir. Bu algoritmlar o‘z 

vazifalari, kiritilgan ma’lumotlar, o‘rganish strategiyalari va bilimlarni  ifodalash  

usullari  bilan  farqlanadi.  

Inson faoliyatini intellektual tizimlar imkoniyatlari bilan samarali to‘ldirish 

uchun ushbu tizimlarni insonlar bilan interaktiv o‘zaro faoliyatini rivojlantirish, 

mashinali o‘qitish algoritmlarini tushuntirish imkoniyatlarini oshirish hamda  

sun’iy intellektni jamiyatga ta’sirini o‘rganish sohasida tadqiqotlarni yanada 

rivojlantirishni talab etiladi. 



Raqamli texnologiyalar 

Raqamli texnologiyalar va ularni rivojlanishi. Raqamli tizimning analog 

tizimga nisbatan afzallik va kamchiliklari. Raqamli texnologiyalarni qo‘llash 

sohalari. Raqamli texnologiyalarni rivojlantirishning asosiy yo‘nalishlari. Sun’iy 

intellekt texnologiyalarining boshqa raqamli texnologiyalar orasidagi o‘zaro  

bog‘liqligi. 

Katta ma’lumotlar (Big Data). Katta ma’lumotlar bilan ishlashning asosiy 

prinsiplari. Katta ma’lumotlar analitikasi. Katta ma’lumotlar uchun raqamli 

texnologiyalar. Katta ma’lumotlarni qayta ishlash usullari, Katta ma’lumotlarni 

tahlil qilishda mashinaviy o‘qitish algoritmlari, taqsimlangan usullar. 

Buyumlar interneti (IoT). IoTning umumiy tushunchalari. IoTni qo‘llash 

mumkin bo‘lgan sohalari. “Aqlli shahar” texnologiyasi, buyumlar internetini 

qo‘llash texnologiyalari. 

Telemeditsina. Umumiy tushuncha. Tibbiyotda raqamli texnologiyalar, 

shuningdek telemeditsinani qo‘llashning asosiy yo‘nalishlari. 

Taqsimlangan reestr tizimlari. Taqsimlangan reestr texnologiyalarini asosiy 

jihatlari. Blokcheyn, bank sektori, ko‘chmas mulk bozori, korporativ boshqarish 

tizimlaridagi zamonaviy texnologik yo‘nalish sifatida. Konsensus algoritmlari. 

Kengaytirilgan va virtual borliq (AR/VR). Virtual dunyoni 

modellashtirishning texnologik platformasi. AR/VR texnologiyalaridan 

foydalanish sohalari. 

Dialog tizimlar (chat-botlar). Dialog tizimlarning asosiy turlari va ularni 

rivojlantirish yo‘nalishlari. Tabiiy tilni qayta ishlash. 

Simsiz aloqa texnologiyalari. Simsiz aloqa turlari. Mobil qurilmalar. Simsiz 

aloqani turli avlodlarining farqli jihatlari. 

Kvant texnologiyalar. Kvant algoritmlar va ularning afzalliklari. 

Hisoblashlarni bajarish va ma’lumotlarni saqlash usullari. 

 

Sun’iy intellekt 

Sun’iy intellekt: rivojlanish tarixi va qo‘llash sohalari. Sun’iy intellektning 

boshqa fanlar bilan o‘zaro  ta’siri. Sun’iy intellekt sohasidagi asosiy tadqiqot 

yo‘nalishlari. 

Holatlar fazosida qidiruv. Holatlar fazosida qidirish uchun ma’lumotlar 

tuzilmasi. Holatlar fazosida masalani taqdim etilishi. Ma’lumotlar va maqsad 

asosida qidirish. Qaytishli qidiruv. Chuqurlik bo‘yicha qidiruv. Kenglik bo‘yicha 

qidiruv. Mantiqiy tizim orqali holat fazosini tavsif qilish. Evristik qidiruv. 

“Ochko‘z” qidiruv algoritmi. Holatlarni baholash evristik funksiyalari. 

Evristikaning maqbulligi, monotonligi va informativligi. Murakkablik 

muammolari. 



Bilimlar va ma’lumotlarni taqdim etish. Ma’lumotlar: ma’lumotlarni taqdim 

etishning ierarxik, relyasion va tarmoq modellari. 

Semantiq tarmoqlar: Kuillian semantiq modeli tarmog‘i, semantiq tarmoqni 

shakllantirish. Tushunchani iexarxik tuzilishi tavsifi va taqdim etish diagrammasi.     

Prosedurali semantiq tarmoqlar. Semantiq tarmoqlarni ajratish. Semantiq tarmoqlar 

yordamida chiqish (xulosa chiqarish). 

Bilimlarni qoidalar va xulosalar bilan ifodalash: asosiy ta’riflar. Produksion 

tizimning tuzilishi. To‘g‘ridan-to‘g‘ri va teskari chiqish. Mojarolarni hal qilish. 

Qoidalarni qo‘llash konteksta tahlili. Produksion tizimni “VA/YOKI” graflari 

orqali taqdim etish. Noaniq ma’lumotlar mavjud bo‘lganda chiqish (xulosa).  

Chuqurlik ustuvorligi bo‘yicha xulosa chiqarish. Produksion tizimning 

samaradorligini oshirish. E’lonlar taxtasi modeli. 

Bilimlarni freymlar bo‘yicha ifodalash: intellektual tizimning bilimlarni 

ifodalash tiliga qo‘yiladigan asosiy talablar. Bilimlarni freymli taqdim etishning 

afzalligi. Freymlar va freym tizimlari: asosiy ta’riflar. Freymlarning asosiy 

xossalari. Freym ma’lumotlarining tuzilishi. Chiqishni boshqarish usullari. 

Bog‘lanishga asoslangan o‘qitish (o‘qitish uchun neyronga o‘xshash 

yondashuv). Xatolikni orqaga tarqalish (taqsimlanish) algoritmi. Xebbning sinxron 

o‘qitish usuli. Emerdjent o‘qitish modellari. Umumiy tushunchalar. Genetika 

o‘qitish algoritmlari. 

Mashinali o‘qitish. Simvolik o‘qitish. O‘qitish algoritmlarining 

xususiyatlari: ma’lumotlar va o‘quv maqsadlari; olingan bilimlarni taqdim etish; 

operasiyalar to‘plami; tushunchalar fazosi; evristik qidiruv. ID3 o‘qitish algoritmi. 

Qo‘llab-quvvatlash bilan o‘qitish: vaqtinchalik farqlar qoidasi bo‘yicha o‘qitish; 

dinamik dasturlash usuli; Monte-Karlo usuli, Regressiya algoritmlari, Mashinaviy 

o‘qitishda haddan tashqari moslashish muammolari va ularni bartaraf etish.  

Neyron tarmoqlari, Neyron tarmoqlarida arxitekturani qurish. 

Ma’lumotlarning intellektual tahlili. Neyron to‘rlar. Neyron to‘rlarning o‘qitish 

usullari. Neyrokompyuterlar. Neyrobionika asoslari. Sun’iy Neyron to‘rlar. Neyron 

to‘rlar orqali yechiladigan masalalar. Neyron to‘rlarning modellari. Bir qatlamli va 

ko‘p qatlamli Neyron to‘rlar.Timsollarni tanib olish va mashinali ko’rish tizimlari. 

Intellektual tizimlar. 

